ডিএনসিসিতে এবারও বসছে ডিজিটাল কোরবানির হাট

দেশে করোনার সংক্রমণ বাড়তে থাকায় গত বছরের মতো এবারো অনলাইনে ‘ডিজিটাল কোরবানির হাট’ বসানোর সিদ্ধান্ত নিয়েছে ঢাকা উত্তর সিটি কর্পোরেশন (ডিএনসিসি)।

এর তদারকিতে থাকবে ই-কমার্স অ্যাসোসিয়েশন অব বাংলাদেশ-(ই-ক্যাব), বাংলাদেশ ডেইরি ফার্মারস অ্যাসোসিয়েশন- (বিডিএফএ), বাণিজ্য মন্ত্রণালয়, তথ্যপ্রযুক্তি বিভাগ ও এটুআই। ইতোমধ্যে তাদের সাথে চুক্তি সম্পন্ন করেছে ডিএনসিসি কর্তৃপক্ষ।

চুক্তি অনুযায়ী, ডিজিটাল হাটের মাধ্যমে বিক্রি হওয়া কোরবানির পশু জবাইয়ের স্থান নির্ধারণ, পশু সংরক্ষণের নিরাপত্তা প্রদান, পর্যাপ্ত পানি, পয়োনিষ্কাশন করা হবে।

এছাড়াও বিদ্যুৎ, পরিচ্ছন্নতাকর্মী নিয়োগ এবং পশুর স্বাস্থ্য পরীক্ষায় পশু চিকিৎসক নিয়োগের বিষয়গুলো ডিএনসিসি নিশ্চিত করবে।

হাটের ওয়েব ঠিকানা www.digitalhaat.net।

ওয়েবসাইটে প্রবেশ করেই যে কোনো ক্রেতা বাছাইয়ের মাধ্যমে ক্রয় করতে পারবেন নিজের পছন্দের গবাদি পশুটি। রয়েছে হোম ডেলিভারির ব্যবস্থাও।

উল্লেখ্য, গত ১৯ মে রাজধানীর ১০টি অস্থায়ী পশু হাট ইজারা দিতে পত্রিকায় দরপত্র আহ্বান করে ডিএনসিসি।

উত্তরা, ভাটারা, উত্তরখান ভাষানটেক, বাড্ডা মিরপুরসহ বিভিন্ন এলাকার খালি জায়গা ও খেলার মাঠ হাটের জন্য নির্ধারণ করা হয়েছে।

এছাড়া গাবতলীর স্থায়ী পশুহাটে কোরবানির পশু বেচাকেনা হবে।

তবে করোনা পরিস্থিতিতে হাটের সংখ্যা কমার সম্ভাবনা রয়েছে।

